
Гуырдзыстоны закъон  
Æхсæнадон информацийы къопийы сисын налогы тыххæй 
(2024 азы 1-аг апрелы уавæрæй)

    Статья 1. Иумæйаг уагæвæрдтæ  
1. Ацы закъон бæлвырд кæны «Налогты системæйы бындурты тыххæй» Гуырдзыстоны закъонæй æмæ Гуырдзыстоны иумæйаг административон Кодексæй бæрæггонд æхсæнадон информацийы къопийы сисыны налогы бæрцы æмæ уый фидыны фæткы.  
2. Ацы закъоны архайынад нæ хæлиу кæны уыцы информацион лæггæдтыл, кæцыйы сæххæст кæнынæн æмбæлон закъондæттæн актæй сфидагонд у аргъ.    
    Статья 2. Æхсæнадон информацийы къопийы сисыны æмбарынад  
Æхсæнадон информацийы къопийы сисын у æхсæнадон информацийы оригиналæй техникон фæрæзты спайда кæнынæй, административон кондады сæххæсты æдде информацийы дырысæй ахæссын (ныффыссын, сисын) информацийы хæссæгыл (сыф, компактон диск, дискета, аудио æмæ видео-касета).  
    Статья 3. Æхсæнадон информацийы къопийы сисыны налогы æмбарынад   
Æхсæнадон информацийы къопийы сисыны налог у æнæмæнгхъæугæ фиддон Гуырдзыстоны бюджетмæ, кæцыйы фиды æхсæнадон информацийы райстæй цымыдисгæнæг гоймаг æмбæлон органы рдыгæй къопийы сисынæн.

    Статья 4. Æхсæнадон информацийы къопийы сисыны налогы фидджытæ  
1. Æхсæнадон информацийы къопийы сисыны налогы фидджытæ сты æхсæнадон информа​цийы райстæй цымыдисгæнæг физикон æмæ юридикон гоймæгтæ.   
2. Æхсæнадон информацийы къопийы сисыны налогы фидæг у афтæ-ма административон орган дæр, кæд уый рдыгæй барадон æххуысы фæлгæтты æрдомгæ æхсæнадон информацийы къопийы сисыны налогы бæрц фылдæр нæу 50 ларийæ.   
    Статья 5. Æндæр фиддоны æрбайсты æнæруагъддзинад  
Æнæруадзгæ у æхсæнадон информацийы къопийы сисыныл ацы закъонæй æнæрагхыгъд бакæнгæ æндæр фиддоны сфидар кæнын.  
    Статья 6. Æхсæнадон информацийы къопийы сисыны налогы бæрц  
Æхсæнадон информацийы къопийы сисыны налог вæййы:   
а) A4 æмæ A5 форматы гæххæтты ксерокъопи – иу фрас – 0,05 ларийы;

б) лазерон принтерыл мыхуыр – иу фарс – 0,10 ларийы;

в) компактон дискыл информацийы ныффыссын – 1 диск – 2,65 ларийы;

г) дискетайыл информацийы ныффыссын – 1 дискета – 1,3 ларийы;

д) информацийы ныффыссын информацийы æрдомæг видео-касетæйыл – 1 сахат – 2,75 ларийы;

е) информацийы ныффыссын информацийы æрдомæг аудио-касетæйыл – 1 сахат – 0,50 ларийы.

    Статья 7. Æхсæнадон информацийы къопийы сисыны налогы фиддонæй ссæрибар 
Æхсæнадон информацийы къопийы сисыны налог фыст нæ цæуы:   
а) информацийы æрдомæг дискетайыл кæнæ компактон дискыл информацийы ныффысгæйæ;     
б) æхсæнадон информацийы электрон постæйæ арвитгæйæ;     
в) физикон гоймæгтæн æхсæнадон уагдоны уыдоныл уæвæг персоналорн бæрæггæнæнты къопийы сисгæйæ.  
     Статья 8. Æхсæнадон информацийы къопийы сисыны налогы фидыны фæтк  
1. Æхсæнадон информацийы къопийы сисыны налог фыст цæуы æхсæнадон уагдоны кассæйы кæнæ/та банкон уагдæтты æххуысæй куыд æрмæгон, афтæ æнæрмæгон хыгъдæй, æхсæнадон уагдоны рдыгæй бæрæггонд фæткæй. Аимæ иумæ, æхсæнадон уагдон барлæвæрд у сбæлвырд кæна афæдзы дæргъы налогы фиддоны æнæ бафидгæйæ æрдома æхсæнадон информацийы минималон бæрц.  
2. Æрдомгæ æхсæнадон информацийы къопи лæвæрд æрцæудзæн цымыдисгæнæг гоймаджы рдыгæй æхсæнадон информацийы къопийы сисыны налогы бафысты бæлвырдгæнæг квитан​цийы бавдысты фæстæ, ацы статьяйы фыццаг пунктæй æркастгонд цауы йеддæмæ.  

    Статья 9. Хатдзæгон уагæвæрд  
Ацы закъон архайын райдайæд мыхуыры рацыдæй 15-æм боны.  
Гуырдзыстоны президент 

Саакъашвили М.  
Тбилис,

2005 азы 13 май.

